
O‘SPIRINLARDA KASBIY 
TANLOV NOANIQLIGI 
SHAROITIDA MUSTAQIL 
QARORLARNI 
RIVOJLANTIRISHNING 
PSIXOLOGIK XUSUSIYATLARI
Karimova Gulxumor Shodi qizi
NDU Pedagogika kafedrasi o‘qituvchisi

Annotatsiya: Hozirgi globallashuv va ijtimoiy-iqtisodiy o‘zgarishlar sharoitida o‘spirinlarning kasbiy tanlov jarayonida 
noaniqlikka duch kelishi hamda mustaqil qaror qabul qilishdagi qiyinchiliklari dolzarb muammolardan biri sifatida namoyon 
bo‘lmoqda. O‘spirinlik davrida shaxsning o‘zini anglash jarayoni, motivatsion sohasi va ijtimoiy muhit ta’siri kasbiy o‘zini 
aniqlashning muhim determinantlari hisoblanadi. Shu bilan birga, qaror qabul qilishning psixologik mexanizmlari, refleksiv 
faoliyat darajasi hamda irodaviy sifatlarning shakllanganligi yoshlarning ongli va mustaqil kasbiy tanlov qilishiga bevosita 
ta’sir ko‘rsatadi. Mazkur jarayonda samarali kasbga yo‘naltirish, tizimli psixologik qo‘llab-quvvatlash va shaxsiy imkoni-
yatlarni adekvat baholash muhim ahamiyat kasb etadi.

Kalit so‘zlar: o‘spirinlik davri, kasbiy tanlov, qaror qabul qilish, kasbiy o‘zini aniqlash, motivatsiya, refleksiv faoliyat, o‘zini 
anglash, ijtimoiy muhit, shaxs rivojlanishi, irodaviy sifatlar, kasbga yo‘naltirish.
Abstract: In the context of globalization and ongoing socio-economic transformations, the issue of uncertainty in ado-
lescents’ career choice and the difficulties of independent decision-making are becoming increasingly significant. During 
adolescence, the processes of self-awareness, the motivational sphere, and the influence of the social environment act 
as key determinants of professional self-determination. Moreover, the psychological mechanisms of decision-making, the 
level of reflective activity, and the development of volitional qualities directly influence the awareness and independence 
of career choice. In this regard, effective career guidance, systematic psychological support, and an adequate assess-
ment of personal capabilities play a crucial role.

Key words: adolescence, career choice, decision-making, professional self-determination, motivation, reflective activity, 
self-awareness, social environment, personality development, volitional qualities, career guidance.
Аннотация: В условиях глобализации и социально-экономических трансформаций проблема неопределенности 
профессионального выбора у подростков и трудности самостоятельного принятия решений приобретает особую 
актуальность. В подростковом возрасте процессы самосознания, мотивационная сфера и влияние социальной 
среды выступают ключевыми детерминантами профессионального самоопределения. Наряду с этим психологи-
ческие механизмы принятия решений, уровень развития рефлексии и сформированность волевых качеств ока-
зывают непосредственное влияние на осознанность и самостоятельность профессионального выбора. В данном 
процессе важное значение имеют эффективная профориентация, системная психологическая поддержка и адек-
ватная оценка личностных возможностей.

Ключевые слова: подростковый возраст, профессиональный выбор, принятие решений, профессиональное 
самоопределение, мотивация, рефлексивная деятельность, самосознание, социальная среда, развитие лич-
ности, волевые качества, профориентация.

KIRISH
Zamonaviy jamiyat shaxsdan doimiy ravishda noaniq vaziyatlarda murakkab tanlovlar qilishni talab qiladi. 

Umumta’lim maktabini tamomlayotgan o‘spirinlar hayotiy va kasbiy tanlovlarni amalga oshirish zaruriyati 
bilan yuzlashadi. Shu sababli, qaror qabul qilish ko‘nikmalarini rivojlantirish bitiruvchilarni mas’uliyatli, tashab-
buskor va noodatiy vaziyatlarda o‘zini belgilay oladigan shaxs sifatida shakllantirishda muhim omil hisoblanadi. 
Yoshlarning qaror qabul qilish jarayonlari psixologiyada o‘zini belgilash mexanizmi sifatida qaraladi. Kuzatishlar 
shuni ko‘rsatdiki, yuqori sinf o‘quvchilari ko‘pincha qarorlarni mustaqillik va o‘zini tasdiqlash vositasi sifatida 
amalga oshiradi. Shu bilan birga, ular variantlarni yetarlicha tahlil qilmasligi, oqibatlarni hisobga olmasligi va 
shaxsiy sezgilariga tayanishi kuzatiladi. 

Empirik tadqiqotlar asosida o‘quvchilar uch tipga ajratilgan: “ratsional”, “xavotirni baholashga tayyor emas” 
va “boshqalarning fikriga yo‘naltirilgan”. Bu tipologiya differentsial yondashuv orqali shaxsning qaror qabul qilish 
kompetensiyasini shakllantirish imkonini beradi. Shu bilan birga, jinsiy farqlar ham aniqlangan: o‘g‘illar jismoniy 
faoliyat va ekstremal vaziyatlarda ko‘proq intilish ko‘rsatadi, qizlarda esa impulsivlik va empatiya ustun. Mazkur 
tadqiqotning dolzarbligi shundan iboratki, u o‘spirinlarning kasbiy tanlov noaniqligi sharoitida mustaqil qaror 
qabul qilish xususiyatlarini aniqlashga, shuningdek, ularni rivojlantirish mexanizmlarini izohlashga qaratilgan. 
Kelajakdagi tadqiqotlar oilaviy va maktab muhitining, shuningdek shaxsiy xususiyatlarning qaror qabul qilishga 
ta’sirini chuqurroq o‘rganishga yo‘naltirilishi lozim.

MAVZUGA OID ADABIYOTLAR SHARHI
Mazkur mavzuga O‘zbekiston Respublikasi Konstitutsiyasi, O‘zbekiston Respublikasi Prezidenti 

Sh.Mirziyoyevning asarlari hamda O‘zbekiston Respublikasining 2022–2026-yillarga mo‘ljallangan Yangi 
O‘zbekiston Taraqqiyot strategiyasi muhim manbalar sifatida qaraladi. Davletshin M.G. va boshqalar. Yosh 
davrlari va pedagogik psixologiya o‘quv metodik qo‘llanmalaridan foydalanildi.

Kasb tanlash amalga oshiriladigan murakkab sharoitlar o‘spirinlarda uning samaradorligining pasayishiga 
olib kelishi mumkin. Ko‘pincha o‘spirinlar o‘z tanlovida tashqi, majburan singdirilgan omillarga tayanadilar 
va ta’lim muassasasini stixiyali tarzda tanlaydilar. Bunday xarakterdagi tanlov haqiqiy tanlov hisoblanmaydi. 
O‘spirin kasbiy soha va o‘z kelajagiga nisbatan muayyan noaniqlik holatida qolgan holda, aslida tanlovni 
amalga oshirmaydi. Bu holatda o‘spirin o‘z kelajak hayot obrazini real tanlashni keyinga suradi, bu esa salbiy 
oqibatlarga olib keladi. E. Fromm ta’kidlaganidek: “Ko‘plab insonlarning baxtsiz taqdiri - ular tomonidan amalga 
oshirilmagan tanlov natijasidir. Ular na tirik, na o‘lik. Hayot yukga, maqsadsiz mashg‘ulotga aylanadi, faoliyat 
esa go‘yoki mavjudlik azoblaridan himoyalanish vositasiga aylanadi” [16, 153-b].

Muammo yana shundan iboratki, o‘spirin tomonidan rasmiy ravishda amalga oshirilgan kasbiy tanlovning 
qanchalik darajada qabul qilinganligi ham muhim ahamiyat kasb etadi. E.A. Klimovning ta’kidlashicha, o‘spirin 
o‘z kasbini aynan o‘zi tanlaganini anglab yetmaguncha, haqiqiy kasbiy o‘zini aniqlash haqida so‘z yuritib 
bo‘lmaydi.[15, 26-b]

Kelajak kasbining kechiktirilgan yoki anglanmagan tanlovi o‘spirinlarda kasbiy noaniqlikning shakllani
shiga asos bo‘ladi. Bu esa o‘spirin shaxsining integral xususiyati sifatida namoyon bo‘lib, uning turli hayot 
faoliyati jabhalarida aks etadi. Kasbiy jihatdan aniqlanmagan o‘spirin zarur bilim va ko‘nikmalarni egallashda 
qiyinchilikka duch keladi, o‘zidan va tanlagan kasbidan ko‘ngli qoladi, tengdoshlari bilan munosabatlarni yo‘lga 
qo‘yishda qiynaladi. Kasbiy va hayotiy kelajakdagi noaniqlik natijasida yuzaga keladigan o‘ziga ishonchsizlik, 
yaqin shaxslararo munosabatlarning shakllanishiga ham salbiy ta’sir ko‘rsatishi mumkin. Qiziq bo‘lmagan 
mutaxassislikni o‘rganishga majbur bo‘lish va buning uchun doimiy kuch sarflash zarurati bunday o‘spirinda 
asta-sekin hayot mazmunsizligi hissini yuzaga keltiradi.

Shunday qilib, o‘spirinlarda kasbiy noaniqlik mazmunan shaxs tuzilmasining barcha komponentlariga 
hamda barcha darajalariga taalluqli murakkab psixologik hodisa hisoblanadi.

TADQIQOT METODOLOGIYASI
Psixologik rivojlanish, tizimlilik, ong va faoliyat birligi prinsiplari, shuningdek subyekt yondashuvi 

(S.L. Rubinshteyn, K.A. Abulxanova-Slavskaya, A.V. Brushlinskiy, V.V. Znakov, E.A. Sergienko va boshqalar) 
[17, 11, 12 ] hamda subyekt-eksistensial yondashuv (S.L. Rubinshteyn, V.V. Znakov, Z.I. Ryabikina, G.Yu. Fomenko, 
A.R. Tivodar, L.N. Ozhigova va boshqalar) tashkil etadi. Ushbu yondashuvlar o‘spirinlarda kasbiy tanlov va 
mustaqil qaror qabul qilish jarayonlarini psixologik tahlil qilish uchun asos bo‘ldi. 

Mazkur tadqiqotda o‘spirinlarda kasbiy tanlov noaniqligi sharoitida mustaqil qaror qabul qilish psixologik 
xususiyatlarini aniqlashda bir nechta ilmiy usullar birlashtirildi. Tizimli tahlil orqali mavzuga doir nazariy asoslar 
va ilgari o‘tkazilgan tadqiqotlar tahlil qilindi. Manbalarni va ma’lumotlarni qiyoslash yordamida tarixiy va 
zamonaviy yondashuvlar o‘rganilib, mavzuga oid dolzarb masalalar aniqlangan. Shuningdek, tadqiqot obyektiv 
va qiyosiy-tahliliy yondashuv asosida olib borilib, empirik va nazariy natijalar birlashtirildi. Shu yo‘l bilan ilmiy 
xulosalar ishlab chiqildi va amaliy tavsiyalar belgilandi.

TAHLIL VA NATIJALAR
17–18 yoshdagi o‘spirinlarda kasbiy tanlov noaniqligi sharoitida mustaqil qarorlarni rivojlantirish jarayoni 

murakkab va ko‘p qirrali psixologik hodisa hisoblanadi. Tadqiqot natijalari shuni ko‘rsatdiki, o‘spirinlar kasbiy 
yo‘lni tanlashda chuqur ichki ziddiyat va tashvish bilan yuzlashadi. Ko‘p o‘spirinlar kasbiy kelajak bo‘yicha 
qaror qabul qilish zaruriyati paytida tashvish hissini boshdan kechiradi, bu esa tanlov jarayonining murak
kabligi va mehnat bozorining tezkor o‘zgarishlari bilan bog‘liq. Tahlil shuni ko‘rsatdiki, o‘spirinlar kasbiy tanlovni 

amalga oshirishda paradoxal holatga duch keladi: bir tomondan, ularda kasblar, ta’lim yo‘nalishlari va ixtisos-
liklar haqida keng ma’lumot mavjud, lekin aynan shu ma’lumot ortiqchiligi kognitiv yuklanish va ongli tanlov qila 
olmaslik holatiga olib keladi.

Tadqiqot davomida aniqlangan asosiy psixologik xususiyatlar quyidagilar:
Kasbiy tashvishning shakllanishi - kasbiy identifikatsiyaning yetarlicha shakllanmaganligi, ijtimoiy bosim 

(ota-onalar, o‘qituvchilar) va umumiy yoshga xos tashvish bilan bog‘liq.
Apatiya - tanlov vazifasi og‘ir bo‘lganda psixikaning himoya mexanizmi sifatida paydo bo‘ladi. Ba’zi o‘spirin-

larda kasbiy tanlovga qiziqish yetishmasligi va qarorlarni kechiktirish kuzatiladi. Shaxsiy va ijtimoiy faktorlar 
- ota-onalar, tengdoshlari, o‘qituvchilar va ommaviy axborot vositalari ta’siri, shuningdek, mehnat bozoridagi 
talab va kasblarning obro‘si kasbiy tanlovga ta’sir qiladi. 

Jinsiy va oilaviy xususiyatlar - qizlar kasbiy o‘zini aniqlash jarayonida ko‘proq faol va moslashuvchan bo‘lib, 
turli variantlarni o‘rganishga harakat qiladi. Oiladagi farzand tartibi ham tanlovga ta’sir qiladi: yagona farzandlar 
texnik va obro‘li kasblarni tanlaydi, katta va kichik farzandlar esa turli kasb yo‘nalishlariga moyil bo‘ladi.

Tadqiqot shuni ko‘rsatdiki, mustaqil kasbiy tanlov yoshi 17–18 da oshadi, bu yoshda o‘spirinlar atrof-
dagilar fikridan kamroq ta’sirlanib, qaror qabul qilishda katta mustaqillik va ongni namoyon qiladi. Tanlangan 
kasb bo‘yicha o‘spirinlar ko‘proq bilimsiz va faoliyatga moslashadi, o‘qishda muvaffaqiyatli bo‘lib, atrofdagilar 
tomonidan kattalikka yaqin shaxs sifatida qabul qilinadi.

Eksperimental ish davomida ishlab chiqilgan psixologo-pedagogik dastur “Mening kelajagim - mening 
tanlovim” o‘spirinlarda quyidagilarni rivojlantirdi:

1.	 Kasbiy qobiliyatlarni anglash va o‘z resurslarini baholash;

2.	 Kasblar dunyosida orientatsiya; 

3.	 Kasbiy yo‘nalish bo‘yicha qaror qabul qilishda turli faktorlarni hisobga olish; 

4.	 Ichki intilish va qobiliyatlarni kasbiy va shaxsiy o‘zini aniqlash uchun asos sifatida qabul qilish. 

O‘spirinlarning kasbiy tanlovi jarayonida tashvish va apatiya tabiiy holat bo‘lib, ammo ular psixologik 
qo‘llab-quvvatlash orqali samarali faoliyatga aylantirilishi mumkin.

XULOSA VA TAKLIFLAR
Yuqoridagi ma’lumotlar asosida quyidagi takliflarni berib o‘tishimiz mumkin:
17–18 yoshdagi o‘spirinlarning kasbiy o‘zini aniqlash jarayoni murakkab, ko‘p omillarga bog‘liq va psix-

ologik xavf zonasini tashkil qiladi.

1.	 Kasbiy tashvish o‘spirinlikdagi tabiiy javob bo‘lib, ular mutaxassislar tomonidan nazorat va qo‘llab-quvvat-
lashni talab qiladi.

2.	 Jins, oilaviy vaziyat, farzand tartibi va shaxsiy xususiyatlar o‘spirinlarning kasbiy tanloviga sezilarli ta’sir 
ko‘rsatadi.

3.	 Mustaqil tanlov yoshi bilan kasbiy qaror qabul qilish mustaqilligi va onglilik oshadi.

4.	 Psixolog-pedagogik qo‘llab-quvvatlashni joriy qilish: individual va guruh mashg‘ulotlari, loyihaviy faoliyat, 
kasbiy sinovlar va amaliyotlar.

5.	 Tanlov jarayonini bosqichma-bosqich tuzish: o‘zini anglash, kasblarni o‘rganish, shaxsiy xususiyatlar va 
kasb talablarini taqqoslash, oraliq qarorlar qabul qilish.

6.	 Emotsional qo‘llab-quvvatlash: guruh mashg‘ulotlari, individual maslahatlar, tengdoshlardan yordam, 
art-terapiya va emotsional boshqarish texnikalari.

7.	 Oila ishtirokini kuchaytirish: ota-onalarni xabardor qilish, qo‘llab-quvvatlovchi muhit yaratish, birgalikda 
proforientatsion faoliyat.

8.	 Noaniqlikka chidamlilikni rivojlantirish: strategik rejalashtirish, moslashuvchan fikrlash va metako‘nik-
malarni shakllantirish.

9.	 Kelajakdagi tadqiqotlar uchun individual psixotip xususiyatlarini hisobga olgan korektsion dasturlar va uzoq 
muddatli kasbiy moslashuv samaradorligini o‘rganish tavsiya etiladi.

Ushbu yondashuvlar yordamida o‘spirinlar kasbiy tanlovdagi tashvishlarni konstruktiv faoliyatga aylantirib, 
kelajakda muvaffaqiyatli professional rivojlanishga erishishlari mumkin.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

